
Message Eleven 

Ezra A Măgam Amu Hte Nehemia A Ningbaw Tai Ai Lam A Mădung 
Npawt Shingdaw Lam—Yerusalem Măre Nnan Hpe Asak Hkrung Shăpraw 
Ai Lam Hte Gălaw Shăpraw Ai A Mărang E, Kărai Kăsang A Nta Hte Kărai 

Kăsang A Mungdan Hku Nna, Hpung Hpe Gawgap Ai Lam 

Htina chyumdaw; Shr. 21:2,9-11, 18, 22:1. 

I. Ezra a măgam amu mădung npawt shingdaw lam gaw jăsan jăseng ai, 
hpaji shărin ya ai hte bai măhkri shawn gumhpawn ai lam ngu ai ga si ni 
hta shădan shăleng da ai. Nehemia a ningbaw tai ai lam a mădung npawt 
shingdaw lam gaw, găran ginhka ya ai, măkawp măga ya ai hte dan leng 
ai lam ngu ai ga si ni hta mădun da ai. Anhtē gaw ndai mădung npawt 
shingdaw lam hte măren Yerusalem nnan hpe asak hkrung shăpraw ai 
hte gălaw shăpraw ai a mărang e, Kărai Kăsang a nta hte Kărai Kăsang 
a mungdan hku nna, Hpung hpe gawgap na mătu Mădu a sumsing hte 
seng ai măgam amu hta Mădu Kărai hte rau gumhpawn gălaw na mătu 
ra nga ai—1Hk.8:48, Shk. 48:1-2, 1Tim. 3:15, Ehp. 2:21-22. 

II. Prat lădaw a măgam amu hta prat lădaw a shingran hte măren, Kărai 
Kăsang hpe asak hkrung ai hte daw jau ai lam gaw, Yerusalem măre 
nnan hpe asak hkrung shăpraw ai hte gălaw shăpraw ai lam byin pru 
shăngun ai. “Dai măre a bunghku gaw, nagahtoi lungseng rai nga ai, dai 
măre gaw san seng ai pat hte bung ai ja jet rai nga ai”—Shr. 21:18, Kas. 
26:19, 22:15, Shr. 21:2,9-11. 
A. Măre gaw san seng ai pat hte ja jet rai nga ai lam gaw, anhtē gaw Mădu a 

chyoi pra ai măbyin măsa hta Kărai Kăsang e jăsan jăseng hkrum na mătu 
hte anhtē a nyan de tengman Chyum laika a shărin achyin ai lam ni la bang 
ai a mărang e, hpaji shărin ya ai hte, nhtoi jăhtoi ya ai hkrum ra nga ai. Dai 
gaw Kărai Kăsang a myit sawn ai lam ni, sawn sumru ai lam ni hte lădat 
ni hku nna, anhtē a nyan hpe jăsan jăseng kau nna, ningnan gram shărai 
nna nhtoi jaw na mătu rai nga ai—mădun; Mat. 5:8, Ehp.4:23, Yhn. 17:17. 

B. “Gawgap ai bungli” gaw anhtē hpe măsum lăngai Kărai hte bai măhkri 
shawn gumhpawn na mătu, Kărai Kăsang a shingdaw nlu ai bungli rai 
nhtawm, dai hku nna, anhtē gaw Mădu a măjaw bai gawgap hkrum nna, 
Mădu hpe kăga măsha ni hpang de amu gunhpai let, Mădu gaw shanhtē 
măbyin kăta de shi hkum nan gawgap ai hte shanhtē măbyin hpe 



Yerusalem măre nnan hta nga shăngun lu na rai nga ai—1Kor. 3:9, 12, Ehp. 
3:16-19, Shr. 3:12, Smg. 6:4, Heb. 11:10. 

C. Măre bunghku hte rau Măre gawKărai Kăsang a htani htana mungdan hku 
nhtawm, Yerusalem măre nnan gaw Kărai Kăsang a baw npu hta nga nga 
nna, dai gaw Kărai Kăsang a măsha ni hpe găra ginhhka da hkrum ai hte 
Kărai Kăsang a myit shang sha lam ni a măkawp tai na mătu rai nga ai—
Neh. 4:17, Ehp. 5:26. 

D. Măre bunghku gaw nagahtoi (nhpaw n-ya sutsu nga ai Kărai Kăsang a asak) 
măbyin hte măre gaw aja (Kărai Kăsang a măbyin măsa) rai nga ai lam 
gaw Kărai Kăsang a htani htana yaw măsing gaw anhtē hpe Mădu a 
shingdaw nlu ai dan leng lam a mătu, nawku hkam na baw shăra hta nre 
sha, asak hte măbyin măsa lam hta Mădu hte bung wa na mătu re lam hpaw 
mădun nga ai—Nin. 1:26, Yhn. 10:10b, 2Pet. 1:4, Shr. 4:3, 21:10-11, 18. 

III. Yerusalem măre nnan hpe asak hkrung shăpraw ai lam hte gălaw 
shăpraw ai lam gaw, Ezra a măgam amu hte Nehemia a ningbaw tai ai 
lam a mădung npawt shingdaw lam hta asak hkrung ai hte daw jau ai 
lam rai nga ai. 
A. Anhtē gaw găyau ai lam mahkra kaw na jăsan jăseng hkrum ai măbyin hta 

nga nga nhtawm, Mădu Kărai hte Mădu a htani htana yaw măsing akyu ara 
hpe anhtē a shingdaw nlu ai bandung hku nna, la lang ra ai—Ezra. 9:2, 
Mat. 5:8, 1Tim. 3:9, 2Kor. 6:4a, 6, Luk. 9:54-55, Heb. 4:12, 1Hl. 8:48. 
1. Anhtē gaw Kărai Kăsang a nhtoi jaw ai, hpaw tsun dan ai hte tăra jeyang 

ai hku nna mung, wudang hta jăhtum kau ya ai hte sat kau ya ai hku nna 
mung, shi sai a jăsan jăseng ya ai hte găshin ya ai hku nna mung, wēnyi 
a lwi nga ai lam hte byawng shang hpring tsup ai hku nna mung, jăsan 
jăseng hkrum lu ai rai nga ai—Shk. 139:23-24, 51:7,10, Shr. 22:1. 

2. Anhtē gaw Kărai Kăsang a chyoi pra ai Mungga hta rawng ai asak hka 
a găshin ya ai a mărang e, san seng hkrum lu ai rai nga ai. Măsha lăngai 
gaw, Kărai Kăsang a Mungga hta nga nga măgang, shi gaw san seng ai 
lam nga wa măgang rai nga ai—Shk. 12:6, 119:9, 140, Ehp. 5:26, Esai. 
55:8-11. 

3. Jaw. 19:19 hta Kărai Kăsang gaw yawng măyawng hpe de a amyu hpan 
hku nna, hpa găyau ai lam mung nnga shăngun ai lam hpaw mădun da 
ai—Shr. 17:3-6, Trj. 22:5-9-11, mădun; Nin. 1:11, 21, 24-26, 2:7-9. 
a. Găyau ai lam nnga ai sha, dusat shan jaw ai lam gaw, asak gaw 

găyau na mătu ahkang njaw ai lam shingdaw da ai. Kărai Kăsang a 



asak hku nna, asak hkrung ai ni gaw hkumshan hku nna asak 
nhkrung lu ai—mădun; Gal. 5:16. 

b. Găyau ai lam nlawm ai sha nli hpe gat ai lam gaw, Mungga a amu 
hta nli lăngai sha, shărin achyin lam lăngai hpe sha nli gat ra ai. Dai 
gaw Kărai Kăsang a htani htana yaw măsing shingdaw nlu ai shărin 
achyin ai re lam shingdaw da ai—Trj. 22:9, 1Tim. 1:3-4, 6:3. 

c. Găyau ai sumpan ni nlawm ai sha, hpun pălawng hpe da ai lam gaw, 
anhtē a shămu shămawt ai lam gaw, găyau na mătu ahkang njaw ai 
lam mădi mădun ai. Ga shăka ningnan a asak hkrung lam hta asak 
hkrung ai ni gaw, ga shăka dingsa a htung tăra lailen ni hku nna, 
asak nmai hkrung ai (Gal. 2:19-20, 5:1-6). Mădu Kărai mădu da 
hkrum ai ni gaw maigan amyu ni a htung lai hku nna, asak nmai 
hkrung ai (Jaw. 20:23, 18:3, mădun; Ehp. 4:17, Rom. 12:2a). 

4. 1Pet. 1:22 hta “Dai dingman ai ga hpe mădat măra nga let, nanhtē kăhpu 
kănau ni hpe kăja wa teng teng, tsawra lu ai du hkra, nanhtē a myit 
măsin hpe san seng kau lu myit dai măjaw, nanhtē a myit ting hte shăda 
da tsawra nga mu” ngu tsun da ai. 
a. Ndai gaw anhtē a myit, (anhtē a nyan, hkam sha lam hte ra shărawng 

lam) hpe jăsan jăseng hkrum lu ai gaw, Kărai Kăsang hta lai nna, 
kăga lam mahkra kaw na lawt lu nhtawm, lăngai sha re yaw shăda 
ai wa hte shingdaw nlu ai bandung hku nna, Kărai Kăsang hta ru 
jung nga na mătu tsun măyu ai lam rai nga ai (1Kor. 2:9-10, 2Hte. 
3:5). Anhtē gaw Hkristu hta anhtē kamsham ai lam a tengman ai lam, 
shang lawm ai lam hte jet ai lam (2Tim. 4:7, Tit. 1:1) hpe mădat 
măra ai rai yang, anhtē a myit măsin mahkra gaw Kărai Kăsang hta 
myit măju jung nhtawm, Kărai Kăsang hta lai nna, kăga lam mahkra 
kaw na jăsan jăseng hkrum lu na rai nga ai. 

b. Anhtē a myit ni hpe jăsan jăseng ai lam gaw, anhtē a măbyin mahkra 
hpe Kărai Kăsang hta myit măju jung ai lam rai nhtawm, dai hku 
nna, anhtē gaw Mădu hpe anhtē a myit măsin nga mănga, myit nga 
mănga, nyan mahkra hte tsawra ai măjaw (Mrk. 12:30), dai zawn rai 
jăsan jăseng ai lam gaw maw lănyet lam nnga ai hpunau shăda da 
tsawra ai, Kărai Kăsang tsawra ai ni hpe myit măsin kaw na myit ra 
shărawng ai hte tsawra ai lam hpe byin pru shăngun ai (Yhn. 13:5, 
14-17, 34-35, 2Pet. 5:7, Rom. 12:9-11, 2Tim. 1:6-7, 1Hte. 3:12, 4:9-
10, Heb. 13:1, 1Yhn. 2:5-8, 4:11, 23, 4:7-8, 16-21). 



B. Anhtē gaw kăga măsha ni hpe Kărai Kăsang a sakse hkam ai, Mădu a 
gumhpawn dan leng na mătu tengman ai lam hte hpaji jaw ai hpe hpaji 
shărin hkam la ra ai—2Tim. 2:2, 1Tim. 3:15-16, 6:3. 
1. Chyoi pra ai măre Yerusalem măre nnan a wahpang npawt shi 

lăhkawng hta, săgu kăsha a kăsa shi lăhkawng a amying hpe ka da ai 
lam gaw, Yerusalem măre nnan gaw Kărai Kăsang a yaw măsing hkam 
ja ai shărin achyin lam rai nga ai kăsa ni a shărin achyin lam hte măren 
gawgap da ai lam mădi mădun nga ai—Shr. 21:14, Kas. 2:42, 2Tim. 
1:15, Tit. 1:9, 2Tim. 2:2. 

2. Ezra gaw Kărai Kăsang a yaw măsing hte mătut măhkai da ai Kărai 
Kăsang a jep ai tăra hta kungkyang nga ai. Jet ai tăra gaw Kărai Kăsang 
a Mungga, Kărai Kăsang a sakse hkam lam, Kărai Kăsang a hkrang 
bung, Kărai Kăsang a dan leng lam hku nna, Hkristu hpe shingdaw ai 
lam rai nga ai—Pru. 16:34, 34:28, mădun; Shr. 1:2. 

3. Ka da ai Mungga hta asak hkrung ai Mungga hku nna, Hkristu hpang 
de sa ai a mărang e, Mădu gaw anhtē Yēsu a sakse hkam lam byin wa 
na mătu Mădu hte bang hkam la nna hkan nang hkan sa ai ga byin wa 
ra ai—Yhn. 1:1, Shr. 19:13, Yhn. 5:39-40, 6:63, Shr. 1:2, 10-11. 

4. Kărai Kăsang a yaw măsing, shărin achyin ai lam shingdaw nlu ai amu 
hta grin nga ai a mărang e, anhtē gaw asak a nhtoi hte hpring tsup na 
mătu, Mungga a mădung npawt shingdaw lam hpe chye na hkawn 
hkrang lu na rai nga ai—Neh. 8:8, 13, Mat. 4:12-16, Yhn. 1:4-5. 

5. Anhtē gaw amyu ga nnan, “Yuda amyu ga” hpe htung hking ningnan 
rai nga ai măsha nnan a Kărai—măsha htung hking lam hta jai lang na 
mătu shărin la ra ai rai nga ai—Neh. 13:23-24. 

C. Anhtē gaw chyeju a măjaw bai măhkri shawn gumhpawn hkrum ra ai. Dai 
chyeju gaw anhtē hpang de asak hte yawng măyawng byin wa ai ninggam 
hte ninggam laidi ai măsum lăngai Kărai rai nga ai—1Pet. 5:10, 2Kor. 
13:14, Heb. 10:29. 
1. Kăsa shi lăhkawng gaw, ga shăka ningnan a chyeju hpe gawng mălai 

tawn da ai. Dai hta, chyeju gaw Yerusalem măre nnan hpe shăpraw na 
mătu npawt nhpang, dat măbyin hte lădat re lam shingdaw ai—Shr. 
21:14. 

2. Anhtē gaw chyeju hta chyeju kăhtap ai hte măhkri shawn gumhpawn 
ai, chyeju a măjaw n-gun dat gălaw ai, chyeju hpe kăran kăchyan ai, 
chyeju ga hpe amu gunhpai ra ai—Yhn. 1:16, 1Kor. 15:10, 1Pet. 4:10. 
Kas. 20:32. 



3. Yerusalem măre nnan gaw, Kărai Kăsang gaw shi hkum nan măsha kăta 
de măhkri shawn gumhpawn ai hte, măsha hpe nawku hkam na baw 
shăra hta nre sha, asak hte măbyin măsa hta Mădu hte bung wa shăngun 
ai hte gawgap ai lam rai nga ai. Shing rai yang she, Kărai hte măsha 
gaw, gumhpawn da ai măhkri shawn lam byin wa nhtawm, shăda da 
shănu shăra byin wa na rai nga ai—Shr. 21:2-3, 10-11, 18-22. 

4. Anhtē gaw lăngai sha re bungli rai nga ai Yerusalem măre nnan a bungli 
hpe sha gălaw ra ai. Anhtē gaw anhtē a kăta daw, gram shărai bungli 
gălaw ya nga ai Kărai Kăsang hte rau lăngai sha tai ra ai. Mădu gaw shi 
a lăta la hkrum ai măsha ni hpe, Mădu a sak hkrung ai hkye hkrang la 
lam a ahkyak mădung ninggam ni, ningnan shăngai ai, chyoi pra san 
seng ai, ningnan gram shărai ai, hkrang nsam gălai shai ai hte nsam 
bung wa ai ninggam ni hku nna, hpung shingkang dan leng ai du hkra 
shăga woi wa na mătu bungli gălaw nga ai. 

5. Ndai lădat hta anhtē gaw ninggam hte ninggam lăhkam sa nhtawm, 
anhtē nsam bung wa ai tsaw dik ai ninggam de lung mat wa ai. Dai 
shăra gaw, hkumshan nnga mat sai, rudi măbyin nnga mat sai, yawng 
mahkra gaw wēnyi hta nga nga nhtawm, mahkra gaw Yerusalem măre 
nnan a măbyin rai nga ai. Ndai lam gaw Kărai Kăsang a bungli tsaw dik 
ai lam rai nna, anhtē gaw Mădu a bungli gălaw mănang ni rai nga ga 
ai—Yhn. 5:17, Hpil. 2:13, Shr. 4:3, 21:11, 1Kor. 3:9, 12, 2Kor. 6:1, 
1Hte. 3:2. 

6. Ninggam hte ninggam laidi nhtawm, ngut kre hpring tsup ai măsum 
lăngai Kărai gaw, ra shărawng lam a kăja ai myit dik n-gun lu hpa lam 
hte măren, Mădu a yaw măsing hta tsaw dik yaw shăda lam a mătu shi 
hkum nan hpe shi a lăta la hkrum ai ni kăta de, Mădu a lăta la hkrum ai 
ni hpe Mădu shi hkum nan kăta de gawgap ya nga ai. Dai hku nna, 
Mădu gaw, Mădu a asak hkrung ai măhkri shawn lam tai na mătu, Kărai 
rudi hte shinggyim rudi găyau gumhpawn ai hku nna, Hkristu hta 
măhkri shawn gumhpawn ai lam hpe lu la nna, Mădu a htani htana dan 
leng lam hte hkrang shaw la ai Kărai Kăsang e lăta la hkrum ai măsha 
ni a mătu shăda da shănu shăra hku nna, Hkristu a hkumhkrang hpe lu 
la na rai nga ai. Ndai mauhpa lam mănu dan sutdek gawgap lam a 
jăhtum na ngut kre hpring tsup lam gaw, htani htana prat lădaw a mătu 
Yerusalem măre nnan byin wa na rai nga ai—Witness Lee. 

D. Anhtē gaw Kărai Kăsang hte hpring tsup hkra byawng shang na mătu, 
Kărai Kăsang hpang de hpring tsup hkra kăran da hkrum na mătu, anhtē 



hpe chyoi pra ai măre byin na mătu, Hpung asak hkrung lam hta chyoi pra 
ai asak hkrung lam hpe asak hkrung ra ai—Shr. 21:2, 2Pet. 1:4. 
1. Nyan hpe ningnan gram shărai ai hte byin pru wa ai hkrang nsam gălai 

shai ai lam gaw anhtē hpe mungkan dat măbyin hte byawng shang lup 
nga ai anhtē a măbyin măsa hte asak hkrung nga ai kaw na kăran ya 
nhtawm, hkye hkrang la ai—Shr. 21:12a, Rom. 8:5-6, 12:2, 5-11, Ehp. 
4:23. 

2. Anhtē a wēnyi hta asak hkrung ai hte Hkristu hpe măkoi da ai Manna 
muk hku nna, lu sha ai a mărang e anhtē gaw Kărai Kăsang a gawgap 
ai lam byin wa na mătu, mungkan hpe danglu ga ai—1Yhn. 5:4, 18-19, 
21, Shr. 2:12-17, mădun; Yhn. 14:30. 

3. Anhtē gaw Babelon a gawngngu sumla ni hte hpring nga ai mungkan 
kaw na hpring tsup hkra kăran da hkrum ra ai. Dai hpe mungkan a tawt 
lai ai lam, gunglau ai lam hte gumhpraw hpe tsawra ai lam ni lawm nga 
ai sut măsa (snr) hpăga yumga măsu măgaw re lam hku nna hkrang 
shăpraw da ai. Anhtē a Hkristan asak hkrung lam gaw gumhpraw hpe 
tsawra ai lam hku nre sha, anhtē a Hkristan bungli gaw gumhpraw tam 
ai hpăga nmai gălaw ai—Zhk. 5:5-11, 1Tim. 3:3, 8, 6:5-10, Kas. 10:29-
30, 20:33-34, 2Tim. 3:2-4, Heb. 13:5, 2Kor. 2:17, 12:15, mădun 2Hl. 
5:15-27. 
a. Satan gaw, sut măsa ninghkring, hpăga ga rai nna, shi a myit sawn 

ai lam gaw, shi a hpăga yumga lam hte seng ai măhkrun lam hku 
nna, dai gaw măsha hpe hpan ai lam hta Kărai Kăsang a yaw shăda 
lam hte ninghtan shai nga ai—Eze. 28:16, 18. Yob. 1:9, mădun; Hpil. 
3:7-8, Nin. 1:26. 

b. Babelon kaw dut kau ai kun rai kaw na shawng nnan na lăngai gaw 
aja rai nna, bai hpang na lăngai gaw, măsha law law a myit ni rai 
nga ai. Măsha law law a myit ni gaw, măgam bungli a mătu shi hkum 
hpe dut kau ai măsha law law hpe mădi mădun ai—Shr. 18:12-13, 
mădun; 2Pet. 2:3, 15. 

c. Ndai gaw du wa na Babelon hpe sha mădun dan ai nre sha, daini 
mungkan hpe mung mădun dan ai rai nga ai. Măsha law law gaw 
shanhtē a măgam bungli de shanhtē a myit, shanhtē a asak, dai gaw 
shanhtē hkum hpe dut sha nna, Kărai Kăsang hte shanhtē a lam 
jăhtum bandung hpe mung shingdu tawn kau da ma ai—mădun; Luk. 
12:13-21. 



d. Kărai Kăsang a uphkang ai yaw măsing gaw Israel amyu măsha ni 
shanhtē rim la hkrum mat lam hta Babelon mung măsha ni kaw 
shărin la wa ai sut măsa lam hta gălaw nga ai măsu măgaw lam hpe 
Babelon mung (Shina mung) de bai wa shăngun na rai nga ai—Zhk. 
5:10-11, Nin. 11:2, 9. 

E. Anhtē gaw Kărai Kăsang a nta rai nga ai Hpung hpe măkawp măga na 
mătu măre bunghku hpe gawgap ra ai. 
1. Anhtē gaw danglu ai săgu kăsha a asai hte măre bunghku hpe gawgap 

lu ai. Dai gaw anhtē myit mălai lu ai, măra ni hpe yin la tawngban ai 
hte Mădu a jen jep jăsan ya na mătu, Kărai Kăsang hpang de hpyi shawn 
ai hku nna, anhtē la lang ga ai—Shr. 12:11, Shk. 51:18. 

2. Anhtē gaw shingdaw nlu ai ga shăka ningnan măgam amu a păhtau 
lăngai hpe găwut ai hku nna, Kărai Kăsang a săgu uhpung hpe bau rem 
ra ai. Shanhtē hpe Mădu Kărai a măkawp măga ya ai sădi jaw ai lam 
hte hkamja shăngun ai shărin achyin lam ni hte Kărai Kăsang a Mungga 
hpe hpring tsup hkra jăhpring shătsup na mătu, Kărai Kăsang a hpaji 
mahkra hpe ndau ya ra ai rai nga ai. Shing rai yang she, shanhtē gaw 
Hkristu hta hpring tsup hkra kung hpan ai lam lu la na rai nga ai—1Kor. 
14:8, Ehp. 4:11, Kas. 20: 26-35, Eze. 33:1-11, 34:25, Kol. 1:24-29. 

3. Anhtē gaw hkumhkrang hta măjan poi hpe găsat ai hku nna, Hpung hpe 
măkawp măga na mătu măre bunghku hpe gawgap ra ai rai nga ai—
Rom. 16:20. 
a. Hkumhkrang gaw Kărai Kăsang a laknak hkum hkum hpe bu hpun 

nhtawm, daw shan shăgu hpe măkawp măga ya nga ai. Anhtē gaw 
hkumhkrang a măkawp măga ai hte shim lum ai lam hpe lu la na 
mătu hkumhkrang a hpaji hte măgap ya ai hpe tam ra ai rai nga ai—
Ehp. 6:10-20, Mat. 16:18, Kas. 21:4, 11-12. 

F. Anhtē gaw Hkristu a mărang e asak hkrung na mătu, Hkristu hpe asak 
hkrung shăpraw ra ai. Dai hku nna, Hkristu hpe kăba dam lăda dan leng ra 
ai. Shing rai yang she anhtē gaw Kărai Kăsang a dan leng ai lam hku nna, 
Hpung hpe gawgap lu na rai nga ai—40:34-35, 1Hk. 8:1-11, Rom. 13:16-
17, Hpil. 1:19-20a. Shr. 20:3,22, 10-11. 
1. Măre a măre bunghku shăkum gaw, Kărai Kăsang a dan leng na mătu 

rai nga ai. Dai măjaw “măre bunghku hpe gawgap ai” (Neh. 2:17) gaw 
Kărai Kăsang a dan leng ai hku nna, Hpung hpe gawgap na mătu rai 
nga ai— (Mat. 16:18, Ehp. 2:20-22, 4:11-16, 1Kor. 3:9-17, Shr. 4:3, 
21:11, 18-19). 



2. Dai ni Mădu a bai lu la ai lam hta, Mădu Kărai gaw, Mădu a dan leng 
ai lam hku nna, jaw kăja htap htuk ai Hpung kăta hta, Hkristu a 
dingyang măsa lam hpe bai lu la na mătu gălaw nga ai—Ehp. 3:16-21, 
Shr. 4:3, 21:11, 18-19. 

3. Kărai Kăsang hpe dan leng na mătu, anhtē gaw Hkristu hkumhkrang 
ting a pawng gumhpawn ai asak hkrung lam hta Kărai hte seng ai 
măsum lăngai hte rau găyau gumhpawn ai asak hkrung lam hpe asak 
hkrung ai hku nna, anhtē a rudi npawt hpe myit kaw nna mung, ting 
gyeng ra shărawng awng lam kaw nna mung, hkye la hkrum ra nga ai—
Rom. 5:10, Jaw. 2:4-5, 1Kor. 12:24-25. 

4. Kărai Kăsang hpe dan leng na mătu, anhtē gaw anhtē a la nnan rai nga 
ai, Hkristu hpang de Mădu a san seng ai, hpung shingkang dan leng ai, 
Kărai Kăsang hpe shădan shăleng ai num nnan hpe ap ya na mătu, 
Mungga hka hte găshin kau ai kau nna, shăni shăgu chyoi pra san seng 
ai hte ningnan gram shărai hkrum ra ai—kăji. 24, Ehp. 5:26-27. 

